
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
৩৮২ শিবনাথ শাস্ত্রীর আত্মচরিত [ ১৭শ পরিঃ ?
ষে বিভাগে এই শ্রেণীর বালিকা অধিক পরিমাণে বাস করে ও বেড়ায় সেই বিভাগে একটী বড় ঘর ভাড়া করিলেন। ঘরটী উত্তমরূপে সাজাইলেন, বসিবার উত্তম আসনের ব্যবস্থা করিলেন, একটা পিয়ানো লইয়া গেলেন, গানবাস্থ্যের সমুচিত ব্যবস্থা করিলেন, এবং কতিপয় মহিলা বন্ধুতে মিলিয়া কে কে সপ্তাহের কোন কোন দিন সন্ধ্যার সময় এই গৃহে গিয়া মেয়েদিগকে গান বাদ্য শুনাইবেন ও মেয়েদের সঙ্গে কথাবার্তা কহিবেন তাহ স্থির করিলেন। তৎপরে একদিন ছোট ছোট কাগজে একটী ক্ষুদ্র বিজ্ঞাপন মুদ্রিত করিয়া রাজপথে-ভ্রমণকারিণী বালিকাদিগের মধ্যে বিতরণ করা হইল। “তোমরা যদি অমুক নম্বর বাড়ীতে নিম্ন তলের ঘরে এস, তবে তোমাদিগকে গানবাজনা শুনান হইবে,” ইত্যাদি। প্রথম দিনে দুই একটা বালিকা আসিল । মহিলারা গান বাজােনা শুনাইলেন, তাহদের সহিত আলাপ পরিচয় করিলেন, এবং তাহারা কোথায় থাকে, কিরূপ সঙ্গে বেড়ায়, কিরূপে দিন কাটায়, 'এই সকল সংবাদ সংগ্রহ করিলেন। তাহারা সেদিন পায়িত হইয়া ফিরিয়া গেল । পরদিন সন্ধ্যার সময় বহুসংখ্যক বালিকা উপস্থিত হইল। ক্রমে আর সে ঘরে লোক ধরে না। একটার পর আরএকটি এইরূপ করিয়া লণ্ডনের সেই বিভাগে ক্রমে ক্রমে সাত আটট ঘর লাইতে হইল। শত শত যুবতী স্ত্রীলোক প্রতিদিন সন্ধ্যার ১, মধু ঐ সকল গৃহে আসিয়া গান বাজনা উপদেশাদি শুনিতে লাগিল। অদকে উদ্যোগকারিণী মহিলাদের সভা বিস্তুত হইয়া পড়িতে লাগিল। কি আশ্চর্যা
কারামুক্তের সাহায্যসভা।--আর একটা কার্য্যের কথা তখন শুনিলাম ; ইহার আয়োজন বোধ হয় পূর্ব হইতেই হইয়া থাকিবে। সে কাজটী এই। একবার কয়েকজন ভদ্রলোক এই আলোচনা করিতে প্রবৃত্ত হইলেন যে, “যাহারা একবার কোনও অপরাধে লিপ্ত হইয়া কারাদণ্ডে দণ্ডিত হয়, তাহারা যখন কারাগার হইতে নিস্কৃতি লাভ করে, তখন বহির্গ
.

		 এই পাতা শেষ সম্পাদিত হয়েছে ০৬:৪৭টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

